VENDIM
Nr. 602, daté 14.9.2022

PER KRIJIMIN, ORGANIZIMIN DHE FUNKSIONIMIN E QENDRES SE
TRAJNIMIT TE ADMINISTRATES TATIMORE DHE DOGANORE

Né mbéshtetje té nenit 100 té Kushtetutés dhe t€ pikés 2, té nenit 6, t€ ligjit nr. 90/2012, “Pér
organizimin dhe funksionimin e administratés shtetérore”, me propozimin e ministrit té
Financave dhe Ekonomisé, Késhilli i Ministrave

VENDOSI:

KREU I
DISPOZITA TE PERGJITHSHME

1. Krijimin, organizimin dhe funksionimin e Qendrés sé¢ Trajnimit t¢ Administratés Tatimore
dhe Doganore (né vijim, Qendra), si person juridik publik buxhetor, né varési té ministrit
pérgjegjés pér financat (né€ vijim, ministri), me seli né Tirané.

2. Qendra ka pér mision té sigurojé qé kapacitetet e burimeve njerézore t€ administratés
tatimore dhe doganore né fushén fiskale t€ jené né nivele t€ larta, me qéllim rritjen e
performancés sé tyre né kryerjen e detyrave dhe rritjen e cilésisé sé shérbimeve, qé ofrojné kéto
administrata ndaj tatimpaguesve.

3. Fushat e pérgjegjésisé sé Qendrés jané:

a) forcimi i njohurive specifike t€ népunésve té administratés tatimore dhe doganore né
fushén fiskale népérmjet trajnimeve;

b) kérkimet studimore dhe analizat né fushén fiskale;

c) botimi i studimeve né fushén fiskale;

¢) krijimi 1 njohurive specifike fiskale pér népunésit e administratés shtetérore, qé kané lidhje
me fushén fiskale, sipas kérkesés dhe kur éshté e mundur nga Qendra.

4. Qendra financohet nga buxheti i shtetit dhe nga burime t€ tjera té ligjshme.

KREU II
PERGJEGJESITE FUNKSIONALE TE QENDRES SE TRAJNIMIT TE
ADMINISTRATES TATIMORE DHE DOGANORE

5. Qendra ka pérgjegjési funksionale té€ organizojé punén pér:

a) hartimin dhe zbatimin e programeve té trajnimit né fushén fiskale;

b) zhvillimin e procesit té trajnimit, pérfshiré pérzgjedhjen e trajneréve dhe vlerésimin e té
trajnuarve;

¢) pérgatitjen e botimeve né fushén fiskale kur Qendra ka kapacitetet dhe mundésité e duhura.

0. Qendra ushtron pérgjegjésité funksionale, té pércaktuara né pikén 5, té kétij vendimi,
kryerja e té€ cilave kérkon shkallé té larté specializimi né fushén fiskale.

KREU II1
ORGANIZIMI DHE FUNKSIONIMI I QENDRES SE TRAJNIMIT TE
ADMINISTRATES TATIMORE DHE DOGANORE

7. Qendra e shtrin veprimtariné e saj pér administratén tatimore dhe doganore né té gjithé
territorin e Republikés sé Shqipérisé dhe organizohet né nivel gendror, né formén e Drejtorisé sé
Pérgjithshme.



8. Struktura dhe organika e Qendrés miratohet me urdhér té Kryeministrit, sipas pércaktimeve
t€ legjislacionit né fuqi pér organizimin dhe funksionimin e administratés shtetérore.

9. Qendra drejtohet nga drejtori 1 Pérgjithshém, i cili pérgjigjet pérpara ministrit dhe e
pérfagéson até né marrédhénie me té tretét.

10. Marrédhéniet e punés sé drejtorit t€ Pérgjithshém, népunésve té Qendrés dhe trajneréve té
brendshém rregullohen né bazé té dispozitave té legjislacionit pér népunésin civil. Marrédhéniet e
punés sé punonjésve administrativé rregullohen né bazé té dispozitave té Kodit té Punés.
Trajnerét e jashtém kontraktohen népérmjet kontratave té shérbimit.

11. Rregullorja qé pércakton metodat e brendshme té punés dhe sjelljen e personelit té
Qendrés miratohet nga ministri, pas propozimit té drejtorit t€ Pérgjithshém t€ Qendrés.

12. Rregullorja e trajnimeve, qé pérmban rregullat pér zhvillimin e trajnimeve, organizimin e
testimit né pérfundim té trajnimeve, vlerésimin e té trajnuarve, si dhe bashképunimin e Qendrés
me administratén tatimore dhe doganore miratohet nga ministri, pas propozimit té drejtorit té
Pérgjithshém té Qendrés.

13. Prané Qendrés ngrihet dhe funksionon Késhilli Konsultativ, me qgéllim késhillimin e saj né
lidhje me politikat dhe strategjité e trajnimit né fushén fiskale dhe programet e trajnimit.

14. Késhilli Konsultativ ka kété pérbérje:

a) z&€vendésministri pérgjegjés pér financat, i eméruar nga ministri, kryetar;

b) drejtori 1 pérgjithshém i Tatimeve, anétar;

¢) drejtori i pérgjithshém 1 Doganave, anétar;

¢) drejtori i drejtorisé pérgjegjése pér politikat fiskale dhe makroekonomike, né ministriné
pérgjegjése pér financat, anétar;

d) drejtori i pérgjithshém i Qendrés, anétar.

15. Gjaté punés sé tij, Késhilli Konsultativ bazohet né legjislacionin pérkatés pér funksionimin
e organeve te ngjashme, né lidhje me rregullat e votimit, rendin e dités, kuorumin dhe ¢éshtje té
tjera t€ funksionimit té Késhilli Konsultativ.

16. Qendra ka kéto detyra:

a) organizon trajnime specifike fiskale: bazé, funksionale dhe té vazhdueshme;

b) harton programet e trajnimit pérkatése, né bashképunim me organet tatimore dhe
doganore, né pérputhje me nevojat e tyre;

c) léshon certifikatén pérkatése té trajnimit pér punonjésit dhe népunésit e administratés
tatimore dhe doganore, pjesémarrés né trajnim;

¢) bashképunon me institucione té ngjashme dhe organizata brenda dhe jashté vendit, sipas
rregullave né fuqi;

d) kryen kérkime studimore dhe analiza né fushén fiskale kur kérkohet;

dh) dorézon propozime, zbaton veté ose né bashképunim me institucione dhe organizma
publiké ose privaté dhe monitoron projekte pérkatése né fushén fiskale e t€ forcimit té
kapaciteteve té organeve tatimore dhe doganore, brenda rolit e detyrave té Qendrés, té
pércaktuara né kété vendim kur kérkohet;

e) dérgon pér késhillim prané Késhillit Konsultativ programet e trajnimit;

€) dérgon pér njohje prané Késhillit Konsultativ raportin vjetor t€ veprimtarisé;

f) raporton jo mé pak se dy heré né vit para ministrit pérgjegjés t€ financave.

17. Qendra ka stemén, logon dhe vulén zyrtare. Stema e Qendrés pérbéhet nga stema e
Republikés sé Shqipérisé, me shénimet “Republika e Shqipéris€, Ministria e Financave dhe
Ekonomisé, Qendra e Trajnimit t€¢ Administratés Tatimore dhe Doganore”, né pérputhje me
pércaktimet e vendimit t€ Késhillit t¢ Ministrave pér ményrén e pérdorimit t€ stemés sé
Republikés sé Shqipérisé.

18. Vula e Qendrés ka formén dhe elementet e pércaktuara né vendimin e Késhillit té
Ministrave pér rregullat e prodhimit, administrimit dhe kontrollit té vulave zyrtare. Vula
prodhohet, administrohet dhe ruhet né pérputhje me legjislacionin né fuqi.



KREU IV
PROGRAMET E TRAJNIMIT TE OFRUARA NGA QENDRA DHE TARIFAT

19. Né bashképunim me Drejtoriné e Pérgjithshme té Tatimeve dhe Drejtoriné e
Pérgjithshme t€ Doganave dhe, bazuar né vlerésimin e nevojave té kryera, pérkatésisht, nga kéto
dy drejtori té pérgjithshme, Qendra harton:

a) programe té trajnimeve specifike fiskale bazé pér punonjésit dhe népunésit e rinj té
administratés tatimore dhe doganore, t€ punésuar dhe eméruar rishtazi, ata me kohézgjatje jo mé
shumé se 1 (nj€) vit puné, me qéllim qé té pajisen me njohuri té réndésishme themelore
pérkatése;

b) programe té trajnimeve funksionale specifike fiskale pér punonjésit dhe népunésit e
administratés tatimore dhe doganore, pér specializim né vendin e punés, pér zhvillimin e
karrierés, ku njohurité themelore dhe té pérgjithshme thellohen pérmes trajnimit, qé lidhet me
funksionet pérkatése administrative;

c) programe té trajnimeve t€ vazhdueshme specifike fiskale pér té gjithé punonjésit dhe
népunésit e administratés tatimore dhe doganore, té cilat pérqendrohen né shkémbimin e
pérvojave, transferimin e njohurive dhe dialogun ndérmjet stafit, pérditésimin me legjislacionin
dhe praktikat e reja t€ zbatueshme né administratén tatimore dhe doganore.

20. Qendra ofron trajnime pér népunés jashté administratés tatimore dhe doganore, qé kané
lidhje me fushén fiskale, kur:

a) njé institucion i administratés shtetérore, institucion i pavarur ose njési e vetéqeverisjes
vendore paraget kérkesén pér trajnimin e népunésve té tij;

b) ka kapacitetet e duhura té lira dhe nuk pengon realizimin e pérgjegjésive funksionale pér
kryerjen e trajnimeve té planifikuara pér népunésit e administratés tatimore dhe doganore;

¢) pér zhvillimin e trajnimit té tyre, nuk kérkohen shpenzime shtesé ose, kur kéto shpenzime
mbulohen nga fondet e buxhetit té shtetit;

¢) rregullat e organizimit parashikohen né rregulloren e trajnimeve té Qendrés.

21. Trajnimet zhvillohen me pjesémartije fizike né sallé ose me pjesémarrje online. Trajnimet
zhvillohen edhe si kombinim i pjesémartijes fizike né sallé dhe pjesémartjes online. Qendra ofron
trajnime né distancé, sipas kérkesés, té cilat ndigen individualisht prej népunésve, qé plotésojné
kushtet pér t'u trajnuar né fushén e tatimeve dhe doganave. Rregullat pér provueshmériné e
pjesémarrjes pércaktohen né rregulloren e trajnimeve té Qendrés.

22. Qendra bashképunon me gendra, shkolla, institucione té tjera, universitete dhe organizma
trajnimi, né bazé t€ marréveshjeve, sipas dispozitave ligjore né fuqi.

23. Trajnimet pér punonjésit dhe népunésit e administratés tatimore dhe doganore jepen pa
pagesé dhe gjaté kohés sé trajnimit népunési merr pagén e ploté. Punonjésit e tjeré té
administratés shtetérore pérfitojné trajnimin pa pagesé, né rastet kur ka kérkesé nga institucionet
pérkatése.

24. Pérséritésit e programeve té trajnimit do té€ paguajné 10 000 (dhjeté mijé) leké pér
program.

25. Njohurité dhe aftésité e fituara gjaté trajnimit bazé testohen me shkrim né “testimet e
njohurive”, t€ organizuar né fund t€ procesit té trajnimit, pér punonjésit, népunésit e rinj. Pér
kategorité e trajnimit té vazhdueshém dhe trajnimit funksional, t€ pércaktuar né kété vendim, né
fund té€ trajnimit pérkatés organizohen “testime té performancés” né trajnim. Né fund té
procesit, t€ gjitha kategorité e pjesémarrésve né trajnime, qé kalojné me sukses testimin pérkatés,
pajisen me certifikaté.

26. Rregullat e vlerésimit, testimit dhe konfirmimit t€ marrjes sé trajnimeve pérkatése
pércaktohen né rregulloren e trajnimeve té Qendrés.

27. Shkolla Shgiptare e Administratés Publike bashképunon me Qendrén, né lidhje me
pérmbajtjen e trajnimit t€ detyrueshém té népunésve né periudhé prove té njésive qé realizojné
funksionet, pér té cilat éshté krijuar dhe funksionon administrata tatimore dhe doganore.



KREU V
KRITERET PER TRAJNERET DHE PAGESA E TYRE

28. Qendra ka kéto kategori té trajneréve:

a) trajneré t€ brendshém; dhe

b) trajneré té jashtém.

29. Kiriteret e pérgjithshme pér trajnerét e jashtém, té cilét ofrojné shérbimet e tyre pér
Qendrén, bazuar né legjislacionin e zbatueshém pér kété kategori shérbimesh, jané, si mé poshté
vijon:

a) té punojné ose té kené eksperiencé pune né organet fiskale;

b) té jené asistent lektor/lektor/profesor;

c) t€ kené ekspertizén qé kérkojné programet specifike té trajnimit.

30. Pér zhvillimin e trajnimeve, Qendra té lidhé me trajnerét e jashtém kontrata shérbimi me
objektin e méposhtém:

a) kontraté pér trajnimin e punonjésve dhe népunésve té administratés tatimore dhe doganore
e té tjeré;

b) kontraté pér hartimin e kurrikulave dhe materialeve trajnuese;

c) kontraté pér trajnimin e trajneréve (ToT), kur éshté e nevojshme.

31. Trajnerét e jashtém, me té cilét lidhen kontratat, sipas shkronjave “a” dhe “c”, té pikés 30,
té kétij vendimi, ndahen né kategorité e méposhtme:

a) trajneré té jashtém té kategorisé sé ulét, trajnerét ¢ kané njé diplomé “Master i shkencave”
ose “Master 1 arteve” ose “Master profesional, té pérfituar né fund té studimeve té ciklit té dyté,
me 120 kredite dhe me kohézgjatje normale 2 vite akademike” apo té barasvlershme me to, sipas
legjislacionit té arsimit té larté, dhe 3-5 vite pérvojé pune né fushén pérkatése, pér té cilén do té
ofrojné trajnimin;

b) trajneré té jashtém té kategorisé sé¢ mesme, trajnerét qé kané njé diplomé “Master i
shkencave” ose “Master i arteve” ose “Master profesional té pérfituar né fund té studimeve té
ciklit t€ dyté, me 120 kredite dhe me kohézgjatje normale 2 vite akademike” apo té
barasvlershme me to, sipas legjislacionit té arsimit té larté, dhe 6—10 vite pérvojé pune né fushén
pérkatése, pér té cilén do té ofrojné trajnimin;

¢) trajneré t€ jashtém té kategorisé sé€ larté, trajnerét qé kané njé diplomé “Master i shkencave”
ose “Master 1 arteve” ose “Master profesional t€ pérfituar né fund té studimeve té ciklit té dyté,
me 120 kredite dhe me kohézgjatje normale 2 vite akademike” apo té barasvlershme me to, sipas
legjislacionit t€ arsimit té larté, dhe mbi 11 vite pérvojé pune né fushén pérkatése, pér té cilén do
té ofrojné trajnimin.

32. Trajneré té jashtém, me té cilét lidhen kontratat e parashikuara né shkronjén “b”, té pikés
30, zgjidhen individét qé plotésojné kriteret pér té qené trajneré té jashtém té kategorisé sé€ larté.

33. Masa e pagesés pér trajnerét e jashtém pércaktohet né kontraté dhe llogaritet né varési té
kategorisé sé trajnerit e té oréve té trajnimit, pérkatésisht:

a) pér kontratat e parashikuara né shkronjat “a” dhe “c”, té pikés 30, té kétij vendimi, masa e
pagesés pér ¢do oré trajnimi 60-minutéshe pér:

1. trajnerét e jashtém té kategorisé sé ulét té jeté 750 (shtatéqind e pesédhjeté) leké,;

ii. trajnerét e jashtém té kategorisé sé mesme t€ jet€ 1 000 (njé mijé) leké,;

iii. trajnerét e jashtém té kategorisé sé larté té jeté 1 500 (njé mijé e peséqind) leké;

b) pér kontratat e parashikuara né shkronjén “b”, té pikés 30, t€ kétij vendimi, masa e pagesés
pér hartimin e kurrikulave apo té materialeve té trajnimit, t€ nevojshme pér zhvillimin e 6 oréve
60-minutéshe, té jeté 12 000 (dymbédhjeté mij€) leké;

¢) né rastet e hartimit t€ kurrikulave apo té materialeve t€ trajnimit pér mé pak ose mé shumé
se 6 oré trajnimi 60-minutéshe, pagesa llogaritet né pérpjesétim me orét e trajnimit;



¢) né rastet e rishikimit té€ kurrikulave, pagesa té jeté deri né 50% té pagesés sé pércaktuar,
sipas shkronjés “b”, té késaj pike.

KREU VI
BOTIMET DHE PRODUKTET INTELEKTUALE

34. Qendra bén botime ose publikime né fushat pérkatése.

35. E drejta e autorit pér botimet dhe publikimet e kryera, té krijuara nga trajnerét, pérfshiré
trajnerét e jashtém, apo nga personat qé trajnohen nga Qendra, né kuadér té trajnimeve pérkatése
1 pérket vetém Qendrés.

KREU VII
DISPOZITA TE FUNDIT

36. Vendimi nr. 1264, daté 16.12.2009, i Késhillit té¢ Ministrave, “Pér krijimin dhe
funksionimin e Qendrés sé Trajnimit t&¢ Administratés Tatimore dhe Doganore”, shfugizohet.

37. Ngarkohet Qendra t’i propozojé pér miratim ministrit pérgjegjés pér financat rregulloren e
brendshme.

38. Népunésit dhe asetet e Qendrés sé krijuar me vendimin nr. 1264, daté 16.12.2009, té
Késhillit t&¢ Ministrave, “Pér krijimin dhe funksionimin e Qendrés sé¢ Trajnimit t&¢ Administratés
Tatimore dhe Doganore”, transferohen né Qendrén e krijuar me kété vendim.

39. Ngarkohen ministria pérgjegjése pér financat dhe Qendra e Trajnimit t&¢ Administratés
Tatimore dhe Doganore pér zbatimin e kétij vendimi.

Ky vendim hyn né fuqi né datén 1 janar 2023 dhe botohet né Fletoren Zyrtare.

ZEVENDESKRYEMINISTER
Belinda Balluku



